1. Җиңү көненә багышлана
Ат атланып,чабып килә кемдер, 
Юл тузаны керә күзләргә. 
Нинди шомлы хабәр китерә ул, 
Тыныч яшәп яткан көннәрдә... 
Дошман безгә сугыш башлаган дип, 
Сөрән салып чаба сыбайлы. 
Аяз көнне яшен яшьнәгәндәй, 
Кайгы-хабәр илгә таралды...
 Көлеп торган күзләр зәһәрләнде, 
Калдырды ул,үзенең эзләрен. 
Нык авыр иде күрергә, шул чак, 
Кайгы баскан ана йөзләрен. 
Бер йортны да читләмәде кайгы, 
Басып алды чиксез хәсерәт. 
Илен сакларга китте.кыю ир-ат, 
Карт корылар калды хәлсерәп. 
Авыл тулы калды әби-чәби, 
Хатын-кызлар,үсмер малайлар. 
Дөнья йөге алар җилкәсендә, 
Ачтан үксеп елый сабыйлар... 
Көнне төнгә ялгап.ару белми, 
Хатын-кызлар эшкә тотынды. 
Шул чагында сугыш яланында, 
Бер-бер артлы"туплар"атылды...
. 
Кәһәрле дә.зарлы ул заманнар,
 Торып калса да инде еракта.
 Җиңү яулап кайткан солдатларның.
 Саны кими бара парадта. 
Сугыш дигән тетрәндергеч сүзне, 
Ишетүе авыр хәзердә.
 Күпме язмыш өзелеп, ятып калган, 
"Туганнар" - каберендә... 
Ветераннар,сезнең һәрберегез, 
Алдында мин, түбән баш иям. 
Безгә ал таң бүләк иткән өчен, 
Бер аяусыз утка кергән өчен,
 Илне яклап,саклап калган өчен, 
Сез батырлар,сезгә дан диям, 
Алдыгызда сезнең баш иям! 
14.03.2015ел. Гөлсем Н.
2. Яшәү бигрәк кызык
Гомер үтә димен, Биттә күрмим сызык. Әле бу дөньяда, Яшәү бигрәк кызык. Һич кайгырмыйм дуслар, Гомер уза диеп. Яшәү үзе бәхет, Бу дөньяда сөеп. Әле йөрәгем яшь, Бары унсигездә. Ир-егетләр килеп, Матурым дип дәшә. Нигә кайгырырга, Әйдә узсын гомер. Мәхәббәттән янып, Калганчыга күмер. 11.03.2015ел. Гөлсем Н.

3. Вакытта соң инде аңларга
Дус дигәннәр,дус түгел икән, Тулы дисәм,буш күңел икән. Дошманнар тик, тели яхшылык, Гонаһыннан куркып,арчынып. Ә мин һаман сабый бала кебек, Керсез күңел белән яшимен. Авыр сүзләрне дә кичереп... Йөрәк аша барын тикшереп. Вакытта соң инде аңларга... Гомерләр дә бит узып бара. Ходай биргән изге-пакъ күңелне, Воҗдан кушмый салып таптарга. 09.03.2015ел. Гөлсем Н.

4. Мәхәббәтне син рәнҗеттең
Юлларыбыз аерылды, Гомерлек, мәңгелеккә. Йөрәктәге бу яралар, Төзәлмәс берничектә. Мәхәббәтне син рәнҗеттең, Таптадың җәлләмичә. Яратып биргән антларың, Калдылар үтәлмичә. Аңлашылмаслык сораулар Ничек яшәрсең минсез? Әлегәчә яшәлмәгән, Син минсез, ә мин синсез... Синең уйларың башкада, Ә мин ялгыз бер үзем... Мәхәббәткә тап төшерми, Саклармын сөю хисен. 09.03.2015ел. Гөлсем Н.

5. Кыңгыраулар
Кыңгырау чәчкәсе кебек, Синең күзләрең. Хатерләтә зәңгәрлеген, Айлы кичләрнең. Кыңгыраулар,кыңгыраулар, Ник зәңгәр болай? Зәңгәр чәчкәләргә карап, Йөрәгем дулай. Кыңгырау чәчәген җыеп, Син бүләк иттең. Болай да янган йөрәкне, Ярсытып киттең... Зәңгәр кыңгыраулар күрсәм, Белмим нишләргә. Сине уйлап янып йөрим, Айлы кичләрдә. 09.03.2015ел. Гөлсем Н.

6. Оҗмах әнкәйләрнең кочагында
Оҗмах кайда. Бармы, аптырата... Тегендәме, әллә, бу дөньяда? Тегесе өчен җавап тотып булмый, Монысы өчен һәркем җавап таба. Оҗмах әнкәйләрнең аяк астында дип, Әйтүләре дөрес сүз, хаклы. Әнкәй булган җирдә җан рәхәте, Күңел тынычлыгы күп катлы. Әнкәйле йорт -җирне, кайгы хәсрәт Урап уза тими,син имин. Чөнки әнкәй догалары саклап тота, Газиз баласының гомерен. Оҗмах әнкәйләрнең кочагында, Елмаюлы җылы карашында. Йөрәгенең һәрбер тамырында, Безне назлап сөйгән кулларында. Оҗмах әнкәйләрнең аяк асларында, Кайгыртучан җылы назларында. Оҗмахта яшибез алар бар чагында, Кадерләрен белик исән чакларында. 08.03.2015ел. Гөлсем Н.
7. Безгә рәхәт без бергә
 Мин сиңәргә,син миңәргә, Ходайдан бүләк. Мәңге бергә булсак иде, Минем шул теләк Мин сине яратып яшим, Ә син тик мине. Араны җылытып тора, Мәхәббәт хисе. Син минем өчен тугансың, Мин синең өчен. Җил - дәвыл аша сынадык, Мәхәббәт көчен. Синең белән мин бәхетле, Рәхмәт Ходайга. Гомерлек ярым булдың син, Ышан син аңла. Безгә рәхәт,без бергәбез, Яшибез җырлап. Ходай биргән бу гомерне, Кадерләп зурлап. 07.03.2015ел. Гөлсем Н.
8. Яз кешене дәртләндерә

 Ел да бер ел үтеп тора, Күңел яшәрә һаман. Язлар килсә ярсый йөрәк, Шушы мизгелгә таба. Яз кешене дәртләндерә, Яшәртә бик күп яшькә. Карамый ул буй-сыныңа, Һич тә карамый яшькә. Бөтен кеше унсигездә Кебек һис итә үзен... Йөрәк тибеше көчәя, Тотып тыялмый хисен. Язлар белән яшәрик без, Җәйләрдә чәчкә атыйк. Күңелсезлек читтә торсын, Сагышларга юл куймыйк. 07.03.2015ел. Гөлсем Н.

9. Язлар алып килде сине

Язын килеп кактың күңелемә, Мәхәббәттән шашты йөрәгем. Язлар алып килде сине миңа, Тик син генә минем теләгем. Сөю канатлары кунды иңгә, Күңел ярсый язгы ташкындай. Минем сөюемә шаһит бары, Күк йөзендә йөзгән тулган ай. Язгы җилләр йомшак кына исеп, Чәчләремнән назлап тарады. Шул минутта хисле дәрья аша, Күзләремә сөеп карадың. Йөрәгемә сөю уты капты, Бәхет чишмәм гөрләвекләп акты. Язлар алып килгән мәхәббәтем, Кайнар йөрәгемә кереп батты. 04.03.2015ел. Гөлсем Н.
10. Авыл киче

Авыл киче,моң ургыла, Моң ургыла урамда. Миндә шул моңга кушылам, Гармунымны алам да. Өзә тартам күрекләрен, Моң чишмәсе агылсын. Мәхәббәтнең мәңге сынмас, Күперләре салынсын. Мин уйныйм авыл көйләрен, Ә син,кушылып җырла. Күкрәгемә башың салып, Йөрәк тибешем тыңла. Гармун телләре аңлатыр, Син дип януларымны. Авыл кичен,сине җаным, Өзелеп сагынуларымны. 26.02.2015ел. Гөлсем Н.
11. Аңлаганнар аңлар әле

Минем гадәтем- бал түгел, Синең түземлек- тимер. Бер-беребезгә чыдый-чыдый, Яшәрбез инде гомер... Уттай кызып дөрләп китәм, Ә син дисең,тынычлан. Мин кызганда син ерак тор, Әгәр булмасаң, дошман... Көненә ничә төрлегә, Әйләнә минем күңел. Бик сирәк ачыла көнгә, Торганы кара күмер... Менә шулай этле-мырлы, Яшибез инде,дускай. Аңлаганнар аңлар әле, Аңламаганы пускай...)) 16.02.2015ел.

12. Тышта кояш нурын сибә

Тышта кояш нурын сибә, Нинди матур көн. Бу минем иң зур бәйрәмем, Бүген туган көн. Котлаулар ява дуслардан, Чәчкә - бүләкләр. Берсеннән берсе матурлар, Изге теләкләр. Алда шулай туган көннәр, Бик күп булсыннар... Бәхет-шатлык,сөенечтән, Тулып торсыннар. 15.02.2015ел.

13. Рәнҗетмә

Мин көтәм,өзелеп кадерлем, Рәнҗетмә син минем сөюем. Сөюдә булмасын пробеллар, Такыр булсын юлы сөюнең. Сагынам, яратам мин сине, Аңла син,мин синсез буш күңел. Син генә дип тибә йөрәгем, Синнән башка яшәү юк минем. Сызлана күңелем,боега, Йөрәгемдә тулы мәхәббәт. Күңелем оча канатланып, Син булганда янда нык рәхәт. Сагынам синең сулышыңны, Кочагың җылысын сагынам. Кил бәгьрем ташлама син мине, Синең назларыңа табынам. 14.02.2015ел. Гөлсем Н.

14. Җир ана

Җир ана - син нинди бөек, Кылганың тик изгелек. Бар авырлык сиңа төшә, Төшми бары игелек. Кеше синдә аваз сала, Коела аның каны. Кемдер хөрмәт итеп яши, Кемдер чыксын дип даны. Күтәргесез авырлыклар, Сыйдырасың үзеңә. Сугыш-кырыш,вәхшилекләр, Яра сала йөзеңә... Кар сулары булып ага, Җир анамның күз яше. Җанын, тәнен, җәрәхәтли, Дөньяның бар михнәте. Һәр нәрсәне сыйдырасың, Түзәсең ярылсаң да. Бәндәңә тугыры каласың, Ватылып кырылсаң да... ...Елап туасың син җиргә, Җирдә синең калебең... Куанып,белеп яшә син, Җир ананың кадерен. 12.02.2015ел. Гөлсем Н.

15. Хушлашабыз
( Гөлсем Нәбиуллина сүз, Радик Юлъякшин көе) 

Нигә сөюләр сүрелде, Нигә йөрәк шашмый икән? Күңел боек,гүя көзге болыт, Үткән бәхет кире кайтмас инде, Иркәм, Синнән башка күрмим төшләр, Нигә алай нигә? Күңелемдә тоям кебек боз салкыны, Синсез тынып калган кебек яшәү моңы. Куш-та: Хушлашабыз, бүген, хушлашабыз, Аерылабыз, җаным, мәңгелеккә. Уртак булмады шул юлларыбыз, Сагыну гына калыр истәлеккә. Янымда син юк... Күңел җылыңны мин сагынам. Барсы бетте. Озак еллар үтәр, Сөю кайтыр кебек яңадан, Иркәм, Синнән башка күрмим төшләр, Нигә алай нигә? Күңелемдә тоям кебек боз салкыны, Синсез тынып калган кебек яшәү моңы. Куш-та: Гөлсем Н. 27.12.2014ел.

16. Җәйге кичләр

Җәйге матур айлы кичләр, Талгын гына искән җилләр. Яшьлегемне хәтерләтә, Күңел кылларын тибрәлтә. Юлын тапсам яшьлегемә, Кайтыр идем мин кичләтә... Керфек какмый узган төннәр, Мәхәббәттән янган көннәр. Күпме әйтелмәгән сүзләр, Бүләк ителмәгән гөлләр... Болар барда үткәннәрдә, Гафу ит син,үпкәләмә. Гомер бит ул,матур елга, Кем парлашып йөзә анда. Кемдер аның яр буенда, Ялгыз гына басып кала... Кайсы берәү ишен табып, Ике ярга күпер сала. Гөлсем Н.

17. Хәтер сандыгы

Хәтер сандыгымны актарганда, Тукталам мин сабый чагыма. Кузгалалар татлы хатирәләр, Үсмер бала чагым янында. Сандык төбе тирән,үзе серле. Сыйган аңа бик күп истәлек. Ачкан саен үзе бер мөгъҗиза, Шундый бай ул, исең китәрлек. Иң бәхетле чаклар...әти-әни Апа-абыйларым янымда. Күршеләрем минем дус-ишләрем, Барысыда ерак-якында... Язлар килә иде бик көттереп, Йөрәкләргә салып утлы куз: Ялкыннары дөрләп янган чакта Без серләшә идек ике дус. Ә җәйләре нинди ямьле иде, Җылы яңгыр явып үткәчтә. Ялан тәпи йөгерешә идек, Куанышып яшел чирәмдә. Көннәр уза иде сизелмидә, Җиләк җыеп ямьле кырларда. Хәзер калды инде ул чакларны, Җырга салып сагынып җырларга. Хатер сандыгымны актарганда, Күзләремә төелә яшләрем. Тик бер генә кайтып күрсәң иде, Авылымның айлы кичләрен... Гөлсем Н.
18. Исеңдәме иркәм

Язлар килде,күңелләрдә ташкын, Исерәм мин шомырт исенә. Без танышкан тәүге сөю кичен, Мин сагынып искә төшерәм. Куш-та: Исеңдәме иркәм язгы кичләр, Тәүге сөю,тәүге үбешү? Таң аттырган чаклар капка төптә, Көткән чаклар кабат күрешү. Шомырт чәчкә аткан язгы кичтә, Бүләк иттең гөлләр бәйләме. Мәхәббәттән исереп йөрегән чаклар, Көтеп алган сөю бәйрәме. Куш-та: Язлар килде,тагын язлар килде, Шомырт исләренә исерәм. Үткәннәргә йөгереп кире кайтып, Сине сагынып искә төшерәм. Куш-та: Гөлсем Н.

19. Кемдер килеп тәрәз какты

Көтмәгәндә берәү тәрәз какты, Тәрәз кагыр кешем юк сыман. Төшләремдә күреп уянамда, Шашып җылап сине юксынам. Көзге җилләр килеп бәрелдеме, Әллә сагыш җиле булдымы? Әрнеп янган йөрәгемнең әллә, Поскып яткан берәр кузымы? Йөрәгемнең сихри кылларына, Сөю җиле килеп кагылды. Мәхәббәтнең утлы-ялкыннары, Муеныма килеп сарылды. Бик сак кына берәү,тәрәз какты, Тәрәз кагыр кешем юк сыман. Язмыш белән иркәм,килешәлмим, Мин һаманда сине юксынам Миңа синсез,яшәү юк сыман. Гөлсем Н.
20. Яратып тибә безнең йөрәкләр

Яшьлек гөлебез чәчкә атканда, Без сүз бирештек бергә калырга. Бәхетем минем синең кулыңда, Сөю назым син,бар шатлыгымда. Узалар еллар,калдырып юллар, Һаманда бик яшь безнең күңелләр. Яшәп туялмас үтәләр көннәр, Яратып тибә безнең йөрәкләр. Бергә атлыйбыз кулларда-куллар, Артта калалар яшәлгән еллар. Безнең мәхәббәт җимеше булып, Үсәләр безнең кызлар һәм уллар. Пар чыршылардай парлы булганда, Арка терәрдәй кешем булганда. Мең рәхмәт әйтәм,бүген Ходайга, Мин нык бәхетле тик син булганда. 20.01.2015ел. Гөлсем Н.
21. Әйдә ярат әле

Әйдә ярат әле,ярат мине, Кыерсытма мине елатма. Салма мине дөрләп янган утка, Елап яратулар газап - ла. Димәк,мин яшимен,җанда сөю барда, Әрнеп-өзелеп сөям мин сине. Юк уйламыйм иркәм,кимсенү дип, Бу дөньяда өзелеп сөюне. Сындырма син минем канатымны, Яралама,зинһар канатма. Яраланган,ялгыз,сыңар канат, Иш булалмас башка канатка. Гөлсем Н.
22. Яшәүдән һич туйдырмый

Дөнья бөгә кайчагында, Боламыктай бөгеләм. Кайчагында нечкә җептәй, Бер тартканга өзеләм. Кайчакта күңел нечкәрә, Күз яшенә юл куям. Кайвакытта, епшемә, дип, Үземне тиргәп куям... Кайчакларда боздай туңам, Тимердәй ката күңел. Берничек эретеп булмый, Тартып өзәрлек түгел. Бөгелдерә... сыгылдыра... Тормыш җилләре усал. Бернигә бирешмәс идең, Таш бәгырь булып тусаң... Дөнья булгач, була инде, Була төрле чаклары. Авырлыксыз яшәп булмый. Булсын әйдә шартлары. Авыр булса да бу дөнья Яшәүдән туеп булмый. Бишкә бөгеп ыргытса да. Һич кенә дә туйдырмый... Мәшәкате туып тора, Яңа көн туган саен. Синнән дә бәхетлесе юк, Әгәр дә тапсаң җаен. 20.01.2015ел. Гөлсем Н.
23. Ул бит мин идем

Янәш сукмактан атлаганган, Ул бит мин идем. Сине читтән күзәтеп йөрегән, Ул да мин идем. Юлларыңа чыгалмадым - Ә син күрмәдең. Башка белән,башка юлдан, Бәхет эзләдең. Син боеккан чакларыңда, Мин янәш идем. Бәхетеңә куанучы - Ул да мин идем. Моңсуланып яшьләнгәндә Синең күзләрең. Чыдамадым барып дәштем Җаным, түзмәдем. Яратудан өзгәләнде, Минем йөрәгем. Сине көтеп еллар буе, Түзеп яшәдем. Мәхәббәтне көйгә салган, Ул бит мин идем. Син дип көйгән,өзлеп сөйгән, Ул да мин идем... Гөлсем Н.
24. Гашыйклар көнендә
Гашыйк булдым сиңа тәү күрүдә, Шундый матур, сихри айлы төндә. Очраштык без синең белән көтмәгәндә, Мәхәббәтле гашыйклар көнендә. Чын мәхәббәт алып килде сөю, Йөрәк тулы ялкын,яну-көю. Сиздермичә килде,капыл гына, Рәхәт икән ләззәтләнеп сөю. Тынгы бирми йөрәкләргә - сөю көче, Үзе татлы,һәм ләззәтле,үзе көчле. Без икебез бер бөтендәй тибә йөрәк, Буйсындыра,күңелләргә канат куя - сөю көче. Гөлсем Н.

25. Тик син кирәк

 Сагышларым чиктән ашкан чакта, Сагынганда сине өзелеп. Күз яшьләрем өтә бәгыремне, Җаным кала минем өзелеп. Тын алышым тукталгандай була, Һава җитми, калам сулышсыз. Сине сагынып өзгәләнә күңел, Бер көнем дә үтми сагышсыз. Эчәр суым, сулар һавам бит син, Җан азыгым, күңел назым син. Тик син кирәк миңа яшәр өчен, Синсез бер көн яши алмыйм мин. Гөлсем Н.
26. Синең өчен кабат яралам

Төннәр буе әрнеп өзелгәндә, Сызлаганда күңел ярадан. Көл-күмергә калган чакта җаным, Синең өчен кабат яралам. Бу дөньяның матурлыгын күрмим, Син булмагач,иркәм янымда. Көн караңгы кояш яктысында, Күрмим көмеш нурын айның да. Ник бу кадәр сине мин яраттым, Син дип әрнеп,өзелеп яшим мин? Син ничектер минсез яшисең бит, Нигә синсез яши белмим мин. Гөлсем Н.
27. Рәнҗемә китсәм әгәр

Син тәүге мәхәббәт түгел - Яратам дип мин әйтәм. Йөрәгем күпне кичергән. Ә шулай да - Синең алда ант итәм. Яратмыйм дип мин әйтәлмим, Яратам кебек сине... Тик нигәдер күңел әрни, Кичерәлмим үземне. Ничек әрнесә дә йөрәк, Алдый алмыйм мин сине. Сөям димен...күз алдымда Башка берәү янымда. Син алданып янасыңдыр Мин яна дип ялкында. Яратмыйм дип мин әйтәлмим, Син сарылгач муйныма. Кочагыма алган булам - Башка берәү куйнымда. Гафу ит син...мине кичер... Каты бәрелсәм әгәр. Якын итәлмим мин сине, Тормыш җилләре зәһәр. Соңлап очрадың юлымда, Рәнҗемә китсәм әгәр. 16.01.2015ел. Гөлсем Н.

28. Иман байлыклары бир Аллам

Хәрле гомерләр бир син - Иман байлыклары бир. Дөньялыкта яшәр өчен, Күркәм сабырлыклар бир. И Ходаем! Ташлама син, Хәерле ярдәмеңнән. Сиңа табынып яшим мин, Бөтен җан - тәнем белән. Йа Ходаем, Аллакаем, Барсың, Берсең, Хаксың,Син Аллаһтан башка Аллаһ юк Һәр нәрсәдән пакъсың Син. Бисмилласыз эш башламыйм, Догасыз яшәмим мин. Гонаһы булса кичер Аллам, Кылган гамәлләремнең. Гөлсем Н. ... Ак биләүдән,ак кәфенгә тикле, Кеше ниләр кылмый дөньяда. Ак эшләре булса куана ул, Каралары булса шомлана. Ак биләүдән,ак кәфенгә тикле, Гел ак кына булмый юлларда. Ике ара озын,тормыш шундый кырыс, Төрле сынау куя юлларга. Яңа туган сабый ак биләүдә, Яңа кеше туды дөньяга. Ак кәфенгә тикле гомер юлын. Үтсен иде тулы иманда. Аминь. Гөлсем Н.
29. Сагышлы юанычым

Кайларда син, шатлыгым да, Сагышлы юанычым. Синсез дөньяның яме юк, Синсез җыр туамы соң? Төннәр буе тынгы бирмәс, Әрнүле куанычым. Синсез кошларда сайрамый, Синсез моң буламы соң? Йөрәктән чыккан җырларга, Моң булып уралучым. Тик минем өчен генә син Дөньяга яралучым. Гөлсем Н.
30. Бәхет диңгезе

Бәхет диңгезендә колач җәеп, Йөзсәң иде каршы дулкынга. Шулай бер-береңне шашып сөеп, Янсаң иде гашыйк утында. Бәхетлегә диңгез тубыктан,дип Әйтә аны сөйгән кешеләр. Бер бәхетне икегә бүлеп яши, Кадерен белгән безнең ишеләр. Бәхет диңгезендә колач җәеп, Йөзик әйдә сөю эчендә. Әлдә син бар әле сөйгән ярым, Рәхмәтлемен барсы өчендә. Гөлсем Н.
31. Балам - Балан

Барам әле урманнарга, Җыеп кайтырга балан. Бөтен күңел назларымны, Тик сиңа бирәм балам. Эзли торгач барып чыктым, Өстенә баланлыкның. Барлык шатлыкларын күреп, Үс балам,балалыкның. Уйда балам. Өзәм балан - Җимеше тәлгәш-тәлгәш. Чыклы балан тәлгәшеннән, Керфегемә тамды яшь. Гөлсем Н.

32. Җиләм гомер атларында

Җиләм гомер атларында, Хыялымда,үткән еллардан. Яшьлегемә таба җилә атым, Тузан басып беткән юллардан. Үткән елларымнан сине эзләп, Уем белән кайтам яшьлеккә. Агым сулар үргә акмагандай, Кире кайтмый икән яшьлектә. Гомер атларыда абыналар, Узган чакта,үткән еллардан. Өметемне өзми, сине эзлим, Яшьлек эзе калган юллардан. Гөлсем Н.

33. Бирмә син мине ятка

Үрмә гөлләр гөрләп үсә, Өемнең иң түрендә. Мәңгелеккә урын алдың, Мәхәббәтем үрендә. Өем нурлы,балкып тора, Гөлләрем чәчкә ата. Йөрәгем тулы наз минем, Бирмә син мине ятка. Мин бәхетле синең белән, Яраткан кешем минем. Син бит минем сөю назым, Мин яратканың синең. Гөлсем Н.

34. Ялганлама җаным

Әйтер сүзең булса,дөресен әйт, Кара болыт кебек каралма. Яратасың килсә,ярат әйдә, Күрәлмәсәң әйдә күрәлмә. Күз карашың әйтеп тора синең, Мәхәббәтең миңа сүрелгән. Мине уйлап,янып,көюләрең, Булмаган шул йөрәк түреннән. Әйтер сүзең булса,әйт дөресен, Ялганлама, бәгьрем,алдама. Утларга сал мине,суга ташла, Бары хыянәттән арала. Гөлсем Н.

35. Иш тапмый безнең күңел

Синдә бер үзең түгелсең, Миндә бер үзем түгел. Безне яратканнар янда, Тик алар кирәк түгел. Алтын-көмешкә күмәләр, Бүләк итеп саф хисләр. Адашкан мәхәббәт эзләп, Үтәләр безнең көннәр. Синдә бер үзең түгелсең, Миндә бер үзем түгел. Йөрәк яралары сызлый, Иш тапмый безнең күңел. Гөлсем Н.

36. Никтер үтеп киткәнбез

Дөньяның киң урамыннан, Без узганбыз бер ялгыз. Бер-беребезне күрмәенчә, Күп урамыннан сансыз. Ничә язлар,ничә кышлар, Үткән йөрәк яндырып. Күпме җәйләр,күпме көзләр, Киткән эзләр калдырып. Дөньяның киң урамыннан, Бер ялгызы үткәнбез. Бер-беребезне танымыйча, Никтер үтеп киткәнбез. Гөлсем Н 
37. Чәчкә кебек чакларым

Гомеремнең бөреләнгән чагы, Бәхетемә,сөю уралган. Мин бәхетле хатын,атлап киләм, Сөю-хискә тулган урамнан. Гомеремнең чәчкә атып, Җимеш биргән чаклары. Дөньяның бар тәмен белеп, Гөрләп яшәр чакларым. Бәхет чәчкәләрем ата, Тирә-ягым гөл бакча. Үзе бер зур бәхет бит ул, Сөеп күземә баксаң. Гөлсем Н.
38. Алтын туй

Пар алмадай парлы булып, Озын юллар үттегез. Бар авырлыкларны үтеп, Алтын туйга җиттегез. Әле дә сез бик чибәрсез, Күңелегез яшь әле. Алда тагын бик күп еллар, Парлашып яшәң әле. Тәүге сөю- мәхәббәттә, Тигез гомер итегез. Тормышның серле йомгагын, Әкрен бергә сүтегез. Яшәгез әле,күпләргә, Сез өлге,үрнәк булып. Алтын туйларны үткәрең - Бәхет-шатлыкка тулып. Гөлсем Н.

39. Ана сагышы

 Уйларымда минем балам. Елый-елый өзәм балан. Балан әчеләрен тоймыйм, Бала әчеләре яман. Кулларымда әче балан, Күз алдымнан китми балам. Йөрәк итем өзелгәндәй, Исләремә төшсә балам. Балан чәчкә аткан мәлдә, Югалдың син минем балам. Хыялыйлар була язып, Өзелеп сагынам бит һаман. Кулларымда минем балан, Йөрәгемдә сызлый ярам. Туганнарың арасыннан, Сине эзлим һаман балам. Бердән-берем син күз алмам, Йөрәк маем,син кыз балам. Нигә безне ташлап киттең, Шуны аңлый алмыйм һаман. 15.01.2015ел.Гөлсем Н.(Дустым Мәкъфиягә)

40. Яратып, сөеп яшә

 Мәхәббәтле гомер ямьле, Кирәк сөеп яшәргә. Сөйгәнең булсын яныңда, Сөям, диеп дәшәргә. Йөрәктә булсын һәрчак җәй, Күңлеңдә кояш көлсен. Бәхет нуры булып сөю, Йөзләреңнән сибелсен. Һәр көнең үтсен шатлыкта, Ә төннәрең бәхеттә. Күңел түреңдә тибрәлсен, Сөйгән ярың тәхеттә. Яратып,сөеп яшә син, Калмасын үкенечкә. Сандугачлар булып сайра, Сөю талында нечкә. 14.01.2015ел. Гөлсем Н.
41. Күктә ялгыз ай йөзә...

Төшемдә йөрим буталып, Мәхәббәт буранында. Синең белән җитәкләшеп, Авылым урамында. Безгә рәхәт.Без бергәбез, Күктә ялгыз ай йөзә... Артык бәхеттән шашудан, Йөрәгем чак-чак түзә... ...Уянам да, ялгыз калам, Йөрәк ярсый әрнүдән. Күңелем дә,тыныч түгел, Бәхет төше күрүдән... Йөрәгем дә тынсыз тибә, Туктар булып тибүдән... Ә күктә ялгыз ай йөзә Куркам кинәт сүнүдән. 10.01.2015ел. Гөлсем Н.
42. Үтәлми калды антлар

Күңелемдә язгы кояш, Йөрәгемдә көзге моң. Көзләрем әле иртәрәк, Ә язларга инде соң. Үткән белән янәш атлый, Әрнү,сагыш,газаплар... Әйткән сүз чынга ашмады, Үтәлми калды антлар... Хәзер инде , яз ни ,көз ни, Күңел кылы өзелгән. Үткәннәрдән җавап эзләп, Атлыйм яшьлек эзеннән... Кайсыбызда булды гаеп, Аңлый алмыйм һаман да. Уйлап очына чыгалмыйм, Бер ялгызым калам да. 07.01.2015ел. Гөлсем Н.

43. Мең рәхмәт,сиңә, Аллам!

Иртән торам да, карыйм көзгегә. Рәхмәтем әйтеп, шушы көнемә. Аяк-кулым йөри, колагым ишетә. Күзләрем күрә, миңә шул җитә. Башым исән-сау, акылым камиль, Зиһенем төгәл, күңелем сабыр. Чын күңелемнән, мин рәхмәт әйтәм. Бар булмышыма, кичен һәм иртән. Чиксез рәхмәтем, Ходаем сиңә! Тик син, дип кенә, йөрәгем тибә. Синең барлыгың, мине яшәртә. Биргән ярдәмең мине яшәтә! Мең рәхмәт,Аллам! Мең, рәхмәт,сиңә!!! 02.01.2015ел. Гөлсем Н.

44. Баксаң бар да искечә

Аяк бастык Яңа елга, Баксаң бар да искечә. Шул ук мәшәкатъләр алда, Бар да шул ук искечә... Үзгәреш юк. Көтелмидә. Хаклар арта,акча юк... Шәхси тормышта да шулай, Шатланырлык чара юк. Кемнәр парлы,шулар парлы, Ялгызлар һаман ялгыз... Яңа ел төне дә үтте, Сихри мөгъҗизаларсыз... Кыш бабай да үтеп китте, Бу якларны читләтеп. Күчтәнәч, бүләкләрен дә, Читтән генә күрсәтеп. Кемдер тели Яңа ел да, Шау-гөр бәйрәм итүен... Ә мин телим елларымның, Бер хәсрәтсез итүен! 01.01.2015ел. Гөлсем Н.

45. Тагын синсез Яңа елны каршы алам

Тышта буран, ,бөтерелеп карлар ява, Тагын бер ел үтеп китте, җанда яра. Сине уйлап әрнеп сызлый күңел ярам, Тагын синсез Яңа елны каршы алам. Ява карлар, күбәләкләп ак кар ява, Уйлар дулкынында йөзәм сиңа таба. Сыңар канат,йөрәгемдә канлы яра, Яраларым төзәлсә дә җөе кала... Ялгыз гына бу кичем дә синсез үтә, Өметләнгән өметем дә бушка китә... Килмәсеңне аңласам да акыл белән, Йөрәк һаман килер диеп сине көтә... Тагын бер Яңа ел киче синсез үтә... 29.12.14ел. Гөлсем Н.

46. Тормыш шулай корылган

Тормыш булгач була авыр чагы, Була аның җиңел чаклары. Бер көн торса, кояш гел елмаеп, Икенче көн, болыт капламы.... Дөнья бит ул шундый түп-түгәрәк. Әйләнә ул,булмый туктатып. Аптырарга түгел авыр диеп, Гел булмый ул яшәп, уфтанып. Авырлыкны җиңеп чыгып була, Булса җанда-тәндә тазалык. Күкрәгеңдә типсә ярсу йөрәк, Һич калмыйсың юлда тукталып... Зарланма син,тормыш авыр диеп, Гомерләр бит, шулай корылган... Җиңел тапкан малның шатлыгы юк, Булганына куан, син шатлан. 25.12.2014ел. Гөлсем Н.

47. Гашик булдым сиңа

Язларымда мондый түгел иде, Мондый түгел иде җәйләр дә. Әллә сине көзен очратканга, Гашик булдым алтын көзләргә. Язларда да күңлем тыныч иде, Ярсып шашмый иде җәйләрдә... Мәхәббәтем күкрәп чәчәк атты, Чәчкә атты алтын көзләрдә. Хәзер инде миңа көзләр якын, Якын миңа көзге моңнар да. Хыял канатында очып йөрим, Гашик булып көзге моңнарга. 25.12.2014ел. Гөлсем Н.

48. Йөрәк - гомер сәгате

Йөрәк-бит ул,яшәү көче, Йөрәк-гомер сәгате. Тылсымлы йөрәкләр генә, Итә бит итәгатьле. Бер йодрык кебек йөрәккә, Күпме сыйган авырлык. И Ходаем,бир ярдәмең, Бир син аңа сабырлык. Матур итә,батыр итә- Бит кешене шул йөрәк. Шның өчен авырттырмый, Саклап яшәргә кирәк. 22.12.2014ел. Гөлсем Н.

49. Килә дөрләп янасы

Терсәк якын,тешләп булмый, Якын аның арасы. Күңелемә тынгы бирми, Йөрәгемнең ярасы. Каш белән күзнең карасы, Ерак түгел арасы. Әллә инде керфегеңә, Яңгыр булып тамасы. Яратып сөеп яшәргә, Туа әдәм баласы. Мәхәббәтнең ялкынында, Килә дөрләп янасы... Шул утларның эчләрендә, Мәңгелеккә каласы)) 22.12.2014ел. Гөлсем Н.
50. Яратмадым түгел

Яратмадыми түгел,яраттым мин, Сөелмәдем түгел,сөелдем. Төрле чаклар булды,бу тормышта, Көелмәде түгел,көелде. Сагынмадым түгел,сагынылды, Күрәлмәдем түгел,булды ансыда. Йөрәккәем түзде,ярылмады, Сабыр гына түзде барсына. Мәхәббәттә булды ялгышлары, Язмыш куйды бик күп сынаулар. Кыенлыклар булды җиңә алдым, Сорап сабырлыклар Ходайдан. Гомер сагатьләрен саный кәкүк, Өсти-өсти еллар шәлкемен. Кире борып булса иде әгәр, Үткән сәгатьләрен гомернең. 21.12.2014ел. Гөлсем Н.
51. Гомер агышы

Тыеп булмый гомер агышларын, Әкрен генә еллар агыла. Сиздермичә үткән гомерләрем, Маңгай сырларында чагыла. Тезгене юк,гомер атларының, Тотып тыеп булмый чабалар. Чәчләремә кышкы бәсләр булып, Бер-бер артлы юллар салалар. Тыеп булмый гомер агышларын, Яшьлек белән бергә үтә ул. Башта әкрен бер йомгакка чорный, Ә аннары әкрен сүтә ул, Шулай әкрен гомер үтә ул... 21.12.2014ел. Гөлсем Н.

52. Хәстәреңне бирә аласын
 Бүген сине төштә күрдем, әнкәй, Печән җыйдык таулы яланда... Мине бәхет баса,сине хәзер Төштә генә күреп калсамда... Кояш кызуында янып-пешеп, Тырышып-тырышып печән өясең. Өндә түгел...әнкәй,төшкә кереп Минем өчен һаман көясең. "Күп күтәрмә,балам,өзлегерсең, Печән эше,җиңел эш түгел... Сиңа әле җирдә яшисе бар Үз-үзеңне сакла син"-,дидең. Шулай дидең дә син,китеп бардың, Борчу иде синең карашың. Булмасаң да безнең арабызда, Хәстәреңне бирә аласың. Салкын кыш көнендә,безне ташлап, Мәңгелеккә киттең арадан... Сиңа изге теләк,хәер-дога кылып, Яшим җирдә-синең бер балаң. 20.12.2014ел. Гөлсем Н.

53. Кайттым әле хискә бирелеп

Күңел түрем нигә болыксу соң, Күз яшьләрем тора тамарга. Туган йортны искә алу белән, Ирексездән тора агарга. Нигә шулай бик нык сагынам мин, Әти-әни, туганнарымны. Иң кадерле минутларым үткән, Бер кайгысыз бала чагымны... Шул чакларны эзләп авылыма, Кайттым әле хискә бирелеп... Күңелдәге якты хәтирәләр, Куймасын,дип берүк сүрелеп. Туып үскән йорт алдында торам, Капка ябык,ишек бикләнгән... Тәрәзәдә күптән утлар сүнгән, Сагыш кына калган бетмәгән. Әтиемдә йорт алдында йөрми, Әниемдә,җыймый өстәлгә... Беркемдә юк мине юатырга, Бары хәсрәт кенә өстәлә... Капка аша атлап керә алмыйм, Анда мине көтми беркемдә... Хәл сорашып кереп чыгыйм әле, Күршеләрнең уты күренә. 20.12.2014ел. Гөлсем Н.

54. Сер булып калырмын

Булдыралсаң әйдә,оныт мине, Мин буталмам синең уеңда. Бүгенге көн бары авыр миңа, Күңелкәем минем боега... Мине күреп калсаң юлларыңда, Тыннарыңны чак-чак алырсың. Үткән мәхәббәттән сөю эзләп, Аптыраудан син таң калырсың. Горур булып,башым түбән ими, Мин узармын синең яныңнан. Әлегедәй сөю ялкыныннан, Шырпы чыйган кебек кабынмам... Хисләремне җыеп,үз-үземне, Ничектә мин кулга алырмын. Синең йөрәгеңдә.аңлашылмас, Бер сер булып торып калырмын. 20.12.2014ел. Гөлсем Н.

55. Җиккән аттай тартып киләм
Җиккән аттай тартып киләм, Тормыш йөген җигелеп. Берни хәлләр кылып булмый, Булмый артка чигенеп. Ни хәл итим,Ходай кушкан, Ялгыз гомер итәргә. Маңгаеңа язылганны, Булмый читләп үтәргә. Бер юньсезгә бер юньлене, Бирермен,дигән Ходай. Күзәткәләп читтән генә, Булдыра бу, ди бугай. Төс тә биргән,буй да биргән, Матурлык җәлләмәгән... Тик бәхет кенә чамалы, Тиң бәхетләр бирмәгән. Һич бирешми авырлыкка, Йөрәгем түзә болай. Тулы акыл.иман белән, Яшәргә язсын Ходай. Аминь! 19.12.2014ел. Гөлсем Н.
56. Газиз әнкәем истәлегенә

Кырдан арып кайтып килә, әнкәй. Көянтәсе кисә җилкәсен. Ике якка элгән күтәргесез, Яңа җыйган печән көлтәсен. Көннәр буе чапкан ул печәнне, Киптергән ул,җыйган күбәләп. Чак-чак атлап килә,әкрен генә, Җаны аның гүя күбәләк. Бөгелә-сыгыла атлый,көчкә генә, Ә аркасын авыр йөк баса. Туктаргада курка,хәл алырга, Кузгалалмас кебек тукталса. Синең язмыш бик нык авыр булды, Йөздең кайгы-хәсрәт эчендә. Газиз улларыңны югалттың син, Янып-көйдең барыбыз өчендә. Дөньядагы барлык авырлыкны, Ялгыз күтәрдең син,җилкәңдә. Урак урдың,бөтен ирләр эшен, Башкардың син,дөнья көткәндә. Лампа яктысында,күрер күрмәс, Киндер суга идең төннәрен. Йорт тутырып малын карадың син, Буш узмады синең көннәрең. Аяк-кулларыңда сызлагандыр, Йөрәккәең,әрнеп типкәндер. Бер вакытта әнкәй,зарланмадың, Күз яшьләре безгә түкмәдең. Чыдам булдың, бик нык түзем булдың, Бөгелмәдең җилгә-давылга. Бик акыллы,уңган хатын дигән, Даның калды бөтен авыга. 19.12.2014ел. Гөлсем Н.

57. Гади хатын-кыз мин

Бер карасаң гади хатын-кыз мин, Бер кемнән дә артык,ким түгел. Дус-дошманнар, миннән көнләшәләр, Тик сынаудан тора бу гомер. Куанар әгәр мин боексам, Шатланалар нидер югалтсам. Күп күрәләр минем бәхетемне, Һәм көләләр минем ялгыштан. Ә мин түзәм,атлыйм үз юлымнан, Теләп илгә-көнгә именлек. Булышам мин күрсәм көчсезләргә, Ярдәм итәм яшәп китәрлек. Бер карасаң,бик гади дә түгел, Көчле рухлы,төпле хатын мин. Юл куймыйм мин,түбән күңелләргә, Шайтан коткысына сатылмыйм. Байда түгел,бик ярлы да түгел. Шөкер ана кылам Ходайга. Дөнья байлыгына кызышмыйм мин, Дөньяныкы кала дөньяда. Көнчелләрнең күңелен капла Ходай, Арчала син кара уеннан. Тыныч гомер бир син алгы көнгә, Иман байлыклары бир Аллам. Бер карасаң гади түгелмен мин, Туры атлап киләм юлымнан. Булганына шөкер итеп яшим, Тырышам мин килгәнчә кулымнан! Һәр кешенең йөзе якты булсын, Җаннарына телим тынычлык. Кеше дигән сүзгә лаек булып, Уйларында булсын тик яхшылык. 19.12.2014ел. Гөлсем Н.
58. Хәсрәтсез дисез мәллә*

Гел елмаеп йөрегәчтә, Уйланмый дисез мәллә. Гомере шатлыкта үтә, Хәсрәтсез дисез мәллә. Мин дә бит кеше баласы, Миндә дә шул ук йөрәк. Тик бары урыны белән, Тыныч булырга кирәк.. Елар урында көләргә, Көләр чакта көяргә. Кешегә бик белдермичә, Яшем түгәм мендәргә... Өйдәге күңелсезлекне, Алып чыкмыйм урамга. Кеше хәленә кеше керми, Шуны бел, шуны аңла. Дөнья булгач чүп-чары күп, Ташламыйм аяк аска. Узган юлыма борылып, Тырышам карамаска... 10.12.14ел. Гөлсем Н.
59. Көнләшмә*

Көнләшмә бәгырем көнләшмә Көнчеллек бетерә кадерне. Ярат син,бары тик, син ярат Өздереп үзәкне - бәгырьне. Куш-та: Көнләшмә, дип әйтмим, көнләш син Бары тик ак булсын көнләвең. Ничек соң аңлатыйм күңлемә Җаныма тик синең җитмәвен. Көнләшмә башкага көнләмә Үзеңне кимсетмә син берүк. Һич кемгә алышмыйм үзеңне Яшәмә җаныңны син телеп. Көнләшмә бәгырем көнләшмә Урынсыз көнләшү булмасын. Авыр сүз әйтмә син яралап Күз яше кан булып таммасын. 10.12.14ел. Гөлсем Н.

60. Син югалма*

Син үзеңә бик горурсың Мин үземә. Коллары булдык бит инде Сары сагышның үзенә. Очрашсакта әйтәлмибез Күптән әзерләгән сүзне. Бары тик йөрәкләр аңлый Күрә белә күңел күзе. Аңлап торам син киләсең Эзләп үткән көннәрең... Бәхет күлләрендә йөзеп Узган сөю кичләрен. Син югалма бик озакка Гомер бит бик тиз үтә. Янып сөйгән йөрәкнең дә Утлары берчак бетә. Сүндермәскә сөю утын Өстәп тор аңа ялкын. Йөрәгебез гел дә шулай Сөю-ләззәт тә янсын. 08.12.14.ел. Гөлсем Н.

61. Мәхәббәт тә ятлар булмый

Мәхәббәттә ятлар булмый, Була бары тик икәү. Мәхәббәт кагыйдәсенә, Язылмаган бит өчәү. Яратуда чикләүләр юк, Гарантия, сроклар. Әгәр чын булса сөюең, Керә алмый чит-ятлар. Ике кеше,ике йөрәк, Кушылалар бер булып. Бары икәү өчен генә,, Торып кала сер булып. 04.12.2014ел. Гөлсем Н.
62. *****

Син килдең дә тагын китеп бардың, Йөрәк яраларын кузгатып. Аңлый алмый калдым,аңламадым, Тик сагышлар калдым мин татып. Онытылган йөрәк яраларын, Тагын киттең инде яралап. Яшь аралаш карап юлларыңа, Торып калдым иңрәп мин елап. Мең чакрымнар аша мин килдем бит, Мин килдем бит дидең, яратып. Тынычланып барган күңелемне, Киттең тагын җилдәй уйнатып. Йөрәгемдә сагыш өерләре, Өерелә карлы-бурандай. Тагын күпме үртәлергә миңә,, Язды икән белә бер Ходай. 04.12.2014ел. Гөлсем Н.
63. Ана йөрәге

Ана йөрәгенә бар да сыя, Шатлыкларда,кайгы-хәсрәт тә. Сыя аңа барлык авырлыклар, Хыянәт тә, хәттә михнәт тә. Аналарны кайгыртмыйча яшик, Рәнҗетмичә нечкә күңелен. Беркем дә бит мәңгелеккә килми,- Саклап яшик ана гомерен. Йөрәкләрен канлы яшьтән саклыйк, Күзләрендә күрмик моңсулык. Ә йөзләре һәрчак балкып торсын, Шиңгән гөлдәй тормасын сулып. Күкләр аяз,дөнья имин булса, Яныбызда булса әниләр. Үсеп буйга җитеп таралсак та Аларга без һаман бәбиләр. 30.11.2014ел. Гөлсем Н.

64. Көтәм сине

Көтәм әле көтәм,һаман көтәм әле Берчак кайтырсың дип яныма. Яшьлектәге кебек алсу гөлләр тотып Мин чыгармын каршы юлыңа. Язмыш безнең аерса да юлны Ә йөрәкләр булды гел бергә. Тоеп яшәдем мин синең назларыңны Синең сөюеңне гомергә. Еллар узган саен йөрәк картаймады Ныгырак яшьнәде ул күкерәп. Гомер җәйләрендә кайталмадың Көзләрендә кайт син тизерәк... Көтәм сине, көтәм, бигерәк... 30.11.2014ел. Гөлсем Н.
65. Тормыш юлы борма-борма

Күпме каршылыклар очырый, Тормыш юлын узганда. Абындыра, алдандыра, Юлда ялгыз калганда... Барыр юлыңны тоткарлый, Кисә язмыш киштәсе... Ничә төрле авырлыклар, Бүлә бәхет чишмәсен. Юлларыңда адашмаска, Кирәк гомерлек сердәш. Тормышыңа ямь бирүче, Ныклы, тугыры иптәш. Тормыш юлы борма-борма, Алга атла борылма... Тормыш бит ул,шул юлларда, Мәңгелеккә корола. 23.11.14ел. Гөлсем Н.
66. Кызлар кала уфылдап

Урам буйлап,гармун тартып, Төн йокыдан уятып. Җырлап кайтып килә егет, Сөйгән кызын озатып. Эх! шул гармун тавышлары, Сызылып таң атулары. Татлы йокылардан бүлеп. Таңда уятулары. Гармун моңына кушылып, Егет җырлый үз җырын. Йөрәге тибә ашкынып, Үзенә тапмый урын. Үзе уйный,үзе җырлый, Үзе куя тыпырдап. Аңа карап уттай янып, Кызлар кала уфылдап. 19.11.2014ел. Гөлсем Н.
67. Син мине көтәсеңме

Мин сиңарга киләм әле, Син мине көтсәң әгәр. Йоклый алмый уйлап ятам, Сиңа әйтәсе сүзләр... Таң аттыралмый интегәм, Төн караңгысы сыза... Мәхәббәт сукмакларыннан, Уйлар йөгереп уза. Мин сиңарга киләм әле, Син мине көтәсеңме... Калдың микән элеккечә, Әллә син бүтәнсеңме? Уйлар борчый, йоклый алмыйм Бер күреп сөйләшергә. Тик икебез белгән серне Ашыгам бүлешергә... 08.2014ел. Гөлсем Н.

68. Сөю утында янам

Мин күрәм синдә, гүзәлем, Яшьлекнең алсу таңын. Үткәннәрне искә алып, Очрашыйк әле тагын. Куш-та: Синең серле күз карашың, Томаннар аша яна. Йөрәгемә ут кабыздың- Сөю утында янам. Охшатам сине, матурым, Күлдәге аккошларга. Шул кошлардай парлы булыйк, Салма син сагышларга. Куш-та: Аккошлар кебек парлашып Йөзик сөю күлендә. Мин сине бик нык яратам, Язып куй күңелеңә. Куш-та: 06.11.2014ел. Гөлсем Н.

69. ***

 Вакыт төзәтерме яраларны, Аерырга актан караларны. Якынайтып булыр микән тагы, Чит-ят кереп бозган араларны. Арабызны бүлә озын кышлар, Ә йөрәктә ята салкын бозлар. Бозлары да эрер вакыт узгач, Күңел дәва таба алмый сызлар... Вакыт төзәтсә дә яраларны, Җөе калып җанны яфалады. Чарасыздан өзгәләнде җаннар, Эзләсә дә тынгы табалмады... Чит-ят кереп бозды араларны. 29.10.2014ел. Гөлсем Н.

70. Кыш мизгелен яратам

Әллә инде кыш туганга микән, Кыш айларын бигрәк яратам. Көзләр буе болытланса күңел, Ә кышларын куып таратам. Кеше күңеле бик тиз үзгәрүчән, Яз җилкенә, җәен басыла. Бер дулкында гына яшәп булмый, Шуңадырмы кышка ашыгам... Яратам мин кышны нык яратам, Кар- буранын,салкын җилләрен. Сагынып көтеп алам кар яуганын, Урамга салган көрт өемнәрен. Әллә инде кыш туганга микән, Кыш мизгелен өзлеп яратам. Ак мамыктан сырган ак юрганлы, Хисләремне өеп кабартам. 29.10.2014ел. Гөлсем Н.

71. Ак акр ява

Әкрен генә ява ап-ак карлар, Сөю һәм бәхет карлары алар. Ак бәхетләр булып яусын әйдә, Тик бәхетле булсын сөйгән ярлар Куш-та: Ак бәхетләр булып ява ак кар, Йөрәкләр дә безнең сөю- назлар. Минем мәхәббәтем булып сиңа, Җиткерерләр сөюемне алар. Ак кар ява, күбәләкләп ак кар, Әлдә әле яннарымда син бар. Ак бәхетләр булып яусын җиргә, Яусын әйдә яусын әле ак кар. Куш-та: Бөтерелеп очып уйный карлар, Бит очына килеп куна алар. Саф һавада сулап туймас наз бар, Атлыйк бергә яратышкан парлар. 25.10.2014ел. Гөлсем Н.
72. Кочагыңда булалмадым

Гомер буе йөретсәңдә йөрәгеңдә, Кочагыңда булалмадым түшәгеңдә Башка берәү булды минем урынымда, Иркә назга күмелгәндер шул чагында... Минем йөрәк гомер буе көтте сине, Әрнүсез һич үтәлмәде,көне-төне... Өзгәләнде,тыпырчынды, әйтәлмәде, Чит-ятларга карамады,сөйкәлмәде. Кулларыңда булалмадым тормыш гөлең, Гел сагыштан өзгәләнде ялгыз күңел. Әгәр язмыш кушкан булса йөрәкләрне, Көн шатлыкта үтәр иде,тормыш җиңел. Арабызны бүлеп торды тирән елга, Син калдың уң як ярында,ә мин сулда. Дәрья суы булып аккан гомерләрдә Йөзәлмәдек уртак итеп без бер салда. 17.10.2014ел. Гөлсем Н.

73. Дөнья йөген тарта, көчле зат

Дөнья авыр,ләкин бирешми ул, Дөнья йөген тарта көчле зат. Тормыш дилбегәсен ычкындырмый, Булса да дуамал ат. Чын ир-егет чыдый авырлыкка, Зарланмый ул дөнья зарына. Юлда киртә дими,тау-таш актара ул, Дөрес яшәү сеңгән канына. Ни күрсә дә,күз яшь күрсәтми ул, Авырлыкка түзә теш кысып. Ташка кадак кага,типсә тимер өзә, Юк-барга ул, йөреми кызып. Ышанычлы иптәш,көчле рухлы зат ул, Ир-егетмен дигән бу кеше. Ярты юлда ташлап кире китми, Күп сынаулар үткән ир кеше. 04.10.2014ел. Гөлсем Н.
74. ***
Картаймыйбыз бары бераз гына, Ак кар явып үткән чәчләргә. Ходай насип итсен, барча бәндәсенә, Олыгайганчы җирдә яшәргә... Оялмагыз картаябыз диеп, Бу көннәрне күрү,үзе зур бәхет. Балалар да күптән, артыбыздан, Куып җитеп килә, безгә үчләшеп... Картаймаган бераз үзгәрелгән, Уй-фикерләр бераз үзгәргән. Ә шулай да бер нигә карамый, Яшьлек карап тора безнең күзләрдән... Картаелды инде дигәннәргә, Килә дуслар минем шуны әйтәсе. Гомер язы,җәе гөрләп үтте, Килә көзен,кышын бәйрәм итәсе. 01.10.2014ел. Гөлсем Н.

75. Никах туе

Бүген бездә никах туе, Бүген бездә тантана. Бәхетле пар табышкан дип, Бар туганнар шатлана. Бер-берсенә сүз бирешеп, Чәчләрен бәйли чәчкә. Кияү егет батыр булса, Кызыбыз назлы чәчкә. Матур пар булып тугансыз, Язмышыгыз бер булсын. Гаилә бәхетегез дә, Гел шулай ташып торсын. Бүгенге туй бәхет туе, Шатлык мәхәббәт туе. Сөю учагын сүндерми, Яшәгез гомер буе. 25.09.2014ел. Гөлсем Н.
76. Килмә син яныма, соң инде

Бик күп еллар үтте,сөю бетте, Торып калды җанда яралар. Сине генә көтеп,сине сөеп, Син дип еллар узып баралар... Мәхәббәтем сүнде, чаткылары, Бик еракта поскып яналар... Узган еллар аша сагышларым, Таралмыйча озатып баралар... Синсез үткән көннәр,ялгыз узган төннәр, Онытылмаслык булды, әрнүле... Гафу итә алмыйм,сине, кичерәлмим, Килмә син яныма,хәзер соң инде. 24.09.2014ел. Гөлсем Н.
77. ***

 Күмелмәсәдә байлыкка, Күмелгән ул шатлыкка. Һич куанып бетә алмыйм, Яшәгәнгә бу йортта. Ябай гына күренсәдә, Эче тулы кауныч. Бәхетле гомер елларын, Синдә тату зур табыш. Тирә-ягын урап алган, Аллы-гөлле чәчкәләр. Гүя алар елмаешып, Миңа назлап дәшәләр. Йортымда үскән кадерле, Кычытканнар,әремнәр. Язын чәчкә аткан гөлләр, Алмагачлар,сиреннәр... Иркен саф һавасын сулыйм, Сокланам барчасына. Шатланып күземне салам, Бәрәнге бакчасына. Мин куанам үз йортымның, Тыныч-сау булганына. Ходайдан иминлек сорыйм, Гомернең калганына. Үз илемдә,үз йортымда, Яшәү миңа кадерле. Шатлыгы бәхете белән, Бирсен Ходай гомерне! 22.09.2014ел.Гөлсем Н.
78. И, син тормыш

И, син тормыш, бер карасаң, Бик авыр күренәсең... Икенче яклап карасаң, Гөл булып үреләсең... Кем күтәреп караган соң, Кем үлчәгән бизмәндә... Синдә яшәп туялмамын, Синдә яшәп бизмәм дә. Тормыш җиле усал, диләр, Исә, диләр тискәре. Кемнәр яратмый тормышны, Бу аларның сүзләре. Тормыш булгач ничек кенә, Ул җиңел булсын инде... Әче-төчесен таттырып, Сынамагач ул сине... ...Теләсәң-теләмәсәң дә, Үз көенә биетә. Төрле-төрле мәшәкаттән Үрле-кырлы сикертә... Ә, шулайда , мин куанам, Бу тормыш булганына. Һәр көнемә рәхмәтлемен, Риза булып барына!. 20.09.2014ел. Гөлсем Н.
79. Торып калдың ятларга

Канатым юк...оча алмыйм, Талпынсам да булмый шул. Хыял канатлары сыза, Сиңа барыр өчен юл... Пар канатың булалмадым, Тормыш күген айкарга... Җавапсыз мәхәббәт булып, Торып калдың ятларга. Парлашып очкан кошларга, Карап куйдым көнләшеп... Язмышыңа язылмаса, Булмый икән көчләшеп. Көзләр җиткәч кошлар да бит, Китә җылы якларга. Гомер көзен булмас микән, Алыштырып язларга... Кошларга ияреп яшьлек, Кайтмас микән язларда.... 16.09.2014ел. Гөлсем Н.
80. Шаярта дип уйладым

Син дәшкәндә нигә мин дә, Сөеп дәшмәдем икән. Синең әрнүле карашың, Тынгылык бирми күптән. Яратыр дип уйламадым, Шаярта дип уйладым. Бүген китеп,иртәгәсен, Килмәсеңне юрадым. Менә хәзер бик үкенәм, Үкенсәм дә ни файда. Син Казанда көн итәсең, Ә мин иске Уфада. Син китәргә теләмәдең, Ә мин сине озаттым. Озаттым да җылый-җылый, Сагыш күленә баттым. 16.09.2014ел. Гөлсем Н.
81. Көзнең дә үз яме бар

Көз җитте дип сагышланмыйк, Көзнең дә үз яме бар. Сандугачлы җәйләрдән соң, Аңлашылмас назы бар... Көзге моң үзенчә матур, Күңел үзенчә җырлый. Йөрәк шул моңга кушылып, Ярсып тибә һич тынмый... Кояш җиргә нурын сибә, Ямь өстәп күңелләргә. Бирешмәскә өнди сыман, Көзен искән җилләргә. Алтын-сарыга күмелгән, Нинди матур җир өсте. Күрә белсәң көзнең дә бит, Үз яме бар үз төсе! Илаһи матурлыкларга Битараф булма-Кеше... 16.09.2014ел.Гөлсем Н.

82. Аңламыйм мин

Аңламыйм мин,кайберәүнең, Кешегә ничек яраганын. Авызына туры карап Бигерәк оста сайраганын... Аңламыйм мин,кайберәүнең, Мәганәсез яшәгәнен... Кеше алдында үзен хуплап, Акылсыз сүз сөйләгәнен. Аңламыйм мин,кайберәүнең, Туганыннан көнләшкәнен... Нахак сүзләр ишеттереп, Аның күңелен киткәнен. Аңламыйм мин,кайчагында, Замананың үзгәргәнен... Бер карында яралганнар, Ата малын бүлешкәнен... Ә барыбер мин ышанам , Тигезлекнең берлегенә. Ходай һәр бәндәсен күреп, Нәтиҗәсен биреренә! 13.09.2014ел. Гөлсем Н.

83. Онытырга куштың

Онытырга куштың,оныт дидең, Туры килми безнең аралар... Онытырга бик нык теләсәм дә, Тынгы бирми,сызлый яралар... Син үзеңә мине гашик итеп, Китеп бардың,һичтә җәлләми. Бергә чакта,мин дип, яна идең, Чит-ят ялкыннарны шәйләми. Бергә булалмыйбыз,туры килми, Туры килми безнең юллар да... Минем йөрәк яна ялкын-утта, Ә синеке туңа бозларда. Син киттең дә, мине сызып бәрдең, Хатереңнән җуйдың мәңгегә. Яралар да, бер чак төзәлерләр, Онытылыр әрнү- сүзләр дә... Түзәм инде түзәм, кирәк түзәргә... 12.09.2014ел. Гөлсем Н.

84. Үзем сайлаган язмыш

Үзем сайлап алган юлдан,атлап киләм, Үзем сайлаган язмыш. Зарлана икән бу, дип уйламагыз, Үпкәләмим язмышыма, аңламаң ялгыш. Үзем сайлаган сукмактан йөгерә- атлыйм... Үзем төзегән тормыш. Дөньям матур, гөлдәй балкып торсада, Читләп үтәлми шул мине, үтәлми сагыш... Тормыш дигән диңгез тирән-диңгез тирән, Тирән булсада курыкмый барыбер керәм... Шатлык-кайгыларын күпләп татытсада Бу дөньяда яшәү бәхет икәнлеген беләм. Тормыш юлым борма-борма, сикәлтәле... Ләкин беркем кулын биреп күтәрмәде. Абындым да, егылдым да,сикереп тордым, Беркайчан да язмышыма зарланмадым Ходай биргән сынауларга риза булдым. 01.09.2014ел. Гөлсем Н.

85. Сирәгәйде кешеләр

 Әллә дөньясы үзгәрде, Әллә инде кешеләр... Күрше-күршесен танымый Кул бирешеп хәл сорашмый, Исе китми бер нигә дә Сер бирмичә беркемгә дә, Менә шулай яшиләр... Кайда инде кунаклашу Туган-тума, дус-ишләр... Бәйрәм саен дәшеп алу Аралашу, күршүләр... Юк. Үзгәрмәгәндер дөньясы Үзгәргәндер кешеләр... Хәзер бик сирәк очырый Изге җанлы кешеләр. Чит-ятны да якын итеп, Тәмле ашын,күңел назын Җәлләмичә, кунак иткән, Сирәк андый ишеләр Сирәгәйде кешеләр..... 22.08.2014ел Гөлсем Н.

86. Бәхет чит кулларда түгел

Төрле-төрле төскә кертә Тормышның бизәкләре. Тик бәхетле итсә иде Язмышның бүләкләре. Ходай биргән гомерләрнең Минутын тиңләп елга. Бәхет дилбегәсен алыйк Ычкындырмаслык кулга. Бәхет чит кулларда түгел Бәхет- тик үзебездә. Вәгьдә- иман булып торсын Һәр әйткән сүзебезгә. 21.08.2014ел. Гөлсем Н.

87. Мәтрүшкәләр җыям

Мәтрүшкәләр җыям,киптерергә куям Сарысында, өзәм, көрәнен. Беләм әнкәемнең,өзгән мәтрүшкәдәй Мин дип ничекләр өзелгәнен... Аңлый ана күңеле,кызы үскән инде Пешкән алма булып кызарып. Йоклый алмый төнен,борчыла ул көнен Кызгынасын өзлеп кызганып... Борчылма син, әнкәй,сагышланма берүк Кызың синең,үзаллы күптән... Үрнәк булдың миңа,рәхмәтем зур сиңа Күңелеңне синең мин китмәм. Салмам сагышларга,ышан, мине аңла Тыныч бул син,әнкәй кайгырма. Яңа тормыш алда,җайлы булыр барда Берүк кенә син хафаланма. 11.08.2014ел.Гөлсем Н.

88. Саумы,минем туган авылым

Саумы минем туган авылым, Авылдашлар,туганнарым. Олы хөрмәт,зур ихтирам, Миннән сезгә якташларым. Саумы туып үскән урам, Күршеләрем кан кардәшләр. Бер туфракта аунап үскән Якын дуслар һәм сердәшләр... Саумы урман-болыннарым, Татлы сулы чишмәләрем. Сездән илхам,көч-дәрт алып Шаулый иҗат чишмәләрем. Исәнмесез классташларым, Минем якын җан дусларым. Язмыш кайларга илтсәдә Мин сезне һич онытмадым. Саумы минем сөйгән ярым, Саумы-саумы күңел назым. Йөрәгемнең кылларында Уйнап туймас моңлы сазым... Саумы минем туган авылым, Авылдашлар, якыннарым. Олы хөрмәт,зур ихтирам Кабул итең якташларым... ...Иң изге дә,иң нурлы да, Минем газиз туган җирем. Сине зурлап,данлап җырлый Синдә аваз салган кызың! 02.08.2014ел. Гөлсем Н.

89. Кеше туа,тик бәхет өчен

Гомер утә,картаябыз димә, Кеше туа тик бәхет өчен. Матур яшәп,матур картаела, Югалтмасаң, горурлык көчен. Гомер үткәненә, һич үкенмә, Курыкма син, килсен картлыкта. Гел яшь килеш кала алмый кеше, Куанып яшә шушы барлыкка. Матур калып булмый,үзгәрәбез, Җыерчыклар бизи битләрне. Күңелен саф, намусың пакъ булу, Дәрәҗәле итә күпләрне. Үз юлыңны табып яшәгәндә, Калдырырлык итеп эзеңне... Шатлык-сөенечтән торган Картлык - көтәр үзеңне. 05.08.2014ел. Гөлсем Н.

90. Йөрәгемне минем аңласаң

Карашыңда синең ут ялкыны Өтеп ала туры карасаң... Син уйнама, минем йөрәк сине Гомерлеккә өзлеп яраткан. Янып яшим синең ялкыныңда Йөрәгемне минем аңласаң... Күтәрәлмәс әгәр сөям диеп Юри генә аны алдасаң. Күзләреңнән ут чәчелеп тора Ялкын уйный синең йөзләрдә... Шикләнергә урын юкта кебек Тик ышанмыйм синең сүзләргә... 01.08.2014ел. Гөлсем Н.

91. Әйт әле син

Әйт әле син, ниләр борчыганын, Кемнәр авыр сүзләр әйтте тагын... Йөрәгеңдә мәңге төзәлмәслек, Күреп торам, яраларың барын. Алган җәрәхәттән тән ярасы, Төзәлә ул,вакыт узу белән. Бер кителсә күңел парәләрен Төзәтеп булалмасын беләм... Югалсада алтын-көмешләрең, Бәхетләрен куеп китсен димә... Алтын тагып йөрү бәхет түгел, Кеше күңеленә хаксыз тимә. 29.07.2014ел. Гөлсем Н.

92. Әйләнеп бер сиңа киләм әле

Әйләнеп бер сиңа киләм әле, Көт син мине таңнар атканда. Сине тагын мин бер күрер өчен, Киләм әле,киләм таңнарда. Таң йокыңны бүлеп уятырмын, Үбә-үбә назлап, яратып. Син дә мине сөеп яратырсың, Әкрен генә сызлып таң атыр... Килүемне өзлеп көтәсеңдер, Калыр өчен иркәм гел бергә. Хисләр дулкынында йөзәрбез без, Мәхәббәтнең серле күлендә. Синең янга бәгьрем киләм әле. Көтүеңне синең мин сизеп. Сагышларга түзеп була да соң, Мәхәббәткә булмый шул түзеп. 25.07.2014ел. Гөлсем Н.

93. Үтеп китмә, күр мине

Бәхетемне көтеп торам, Капка төбенә басып. Озак көттермә,йә кил инде, Кайда йөрисең качып. Чыгып бастым юлга таба, Төбәп ике күземне. Кайда икәнеңне белсәм , Табар идем үзеңне. Бер тын белән тартып алыр, Төсле булам мин сине. Бәлки якын йөрисеңдер, Үтеп китмә, күр мине. 18.07.2014ел. Гөлсем Н.

94. Назлап юатырсыңмы

Мин сагынган кебек синдә, Берәр сагынырсыңмы. Мин сиңа табынган кебек, Миңа табынырсыңмы... Мин яраткан кебек синдә, Мине яратырсыңмы. Мәңге сине сөяр өчен, Сөеп каратырсыңмы... Сагышланган чакларымда, Көйләп таратырсыңмы. Кочагыңа кысып алып, Назлап юатырсыңмы... Әйт әле син, җаныкаем, Хафаларым бушкамы... Алдама син,дөресен әйт, Якын итсәң башканы. 09.07.2014ел. Гөлсем Н.

95. ***

Үпкәләргә урыным бар, Тик шулай да үпкәләмим. Җан тетрәнер сүзләрдән соң, Ачу тотмыйм, кичерәмен. Сагышланыр чакларым бар, Ирек бирмим сагышларга Нигә шундый гүзәл чакны Моң сагыш белән капларга. Яратылыр чакларымда, Нигә әле яратмаска. Сөйгәнемнең кочагында, Иркәләнеп ник ятмаска. Болайда кыска гомерне, Рәхәтләнеп яшәмәскә. Сөю таңнарын аттырып, Сихри хискә бирелмәскә. Йөрәк серемне бүлешер, Янәшәмдә кешем барда. Һич урынсыз үпкәләүләр, Сагышланулар юк барга. 27.06.2014ел. Гөлсем Н.

96. ***

Ялгыз мендәрем кочаклап, Яшимен инде түзем. Гомер җәем ялгыз үтә, Пар үтсә иде көзем. Түшәгемнең яртысы буш, Күңелемнең түре куш. Ялгыз җаным өзгәләнә Табалмый үзенә дус. Пар мендәрле түшәгемнең Бер ягы булды китек. Гомер буе өзелә җан Үзенең парын көтеп... *** Син дип түккән күз яшьләрен Җыеп булса иде чиләккә. Тик чиләккә җыеп булмый аны Ул мөлдерәп тула йөрәккә... Кыенсырама берүк,син рәнҗемә Бәхетемне дисең, юк итеп. Кайдан булсын инде синдә бәхет Киткәч... минекен... китеп. Юк, рәнҗемим сиңа,ачуланмыйм Тик күз яшьләрен, булмый бит, тотып. Яралардан әрнеп өзелә йөрәк Яшим инде шунда, ут йотып. 19.06.2014ел.

97. Сөю корабы чайкала

Яшәргә тырышып карыйм Синнән башка көчем җитми. Яратышып яшәр өчен Бер гомер аз,безгә җитми. Бер яратып,бер әрләшеп Алабызда бергә чакта. Аннан инде йөрәк яна Әрнеп, өзгәләнә хәтта. Мәхәббәттән янып-көеп Йөрибез төрле якларда. Сөю корабы чайкала Туктый алмый бер якка да. Гомер бит, озын бер елга Яшәрмибез бит, без елда. Шул елгада йөзәр өчен Терәк булсаң иде янда. 11.06.2014ел. Гөлсем Н.

98. Мин көтәрмен сине

 Язлар булып килеп кергән идең, Көзләр булып китеп барасың. Төзәлерме икән йөрәгемдә Тагын югалтулар ярасы... Көзләр булып китеп барасың син, Сары яфрак булып талпынып. Йөрәгемдә минем дөрләп яна, Көзге учакларның ялкыны. Зәңгәр күккә карыйм моңсуланып, Киек казлар оча тезелеп... Өметемне өзми сагышланып, Мин көтәрмен сине өзелеп. Язлардан да,җәйләр,көзләрдән дә, Мин эзләрмен сине эзләрмен... Мин көтәрмен синең кайтуыңны, Офыкларга теркәп күзләрем. 09.06.2014ел. Гөлсем Н.

99. Тапшырылмаган хат

Уйларымнан һич чыкмыйсың, Бик сагынам сине җаным. Күпме айлар күпме еллар Янып яшәрмен соң тагын... Синең баскан эзләреңә Суытмыйча басып киләм. Сагнуымның чамасы юк, Нихәл итим инде түзәм. Сиңа дигән күпме наз бар Йөрәгемнең иң түрендә Беркайчанда тапшырылмас Хат йөретәм күңелемдә. Беркемнедә якын итмәс Йөрәк булды һәрчак биктә. Күңел назым,моңлы сазым Булып калдың гомерлеккә. 17.05.2014ел. Гөлсем Н.

100. Язлар килде

Тагын язлар килде,җилкендереп, Йөрәкләрне күмеп сөюгә. Шомырт чәчкә атты, алмагачта Чәчкә ата сөю көенә... Сандугачлар сайрый тирәкләрдә, Пар аккошлар йөзә күлләрдә. Ә йөрәгем тишеп чыгар төсле Дулкынланып тибә күкрәктә. Шомырт чәчкәсенең исләреннән, Исни-исни әллә исерәм. Яшьлектәге тәүге мәхәббәтнең Тойгыларын кабат кичерәм. Язгы моңга кушылып, күңелемдә, Йөзә сихри бер моң эчендә. Тибрәлә ул сөю бишегендә Мәхәббәтнең серле күгендә. 14.05.2014ел. Гөлсем Н.

